     Меҳнат жамоаларининг

 конференциясида маъқулланган

20__ йил  «____»_________

Баён № _______

(худуд номи) 
Фермер хўжаликларининг _____________ йиллар учун тузилган
   ЯГОНА  ЖАМОА  ШАРТНОМАСИ 


1. Умумий қоидалар
1.1. Ушбу жамоа шартномаси “__________________________________” 
                                                          (Худуд номи)                                                                                                            

ҳудудидаги фермер хўжаликларида иш берувчилар билан ходимларлар ўртасидаги меҳнатга оид, ижтимоий-иқтисодий ва касбга оид муносабатларни тартибга солувчи норматив ҳужжат ҳисобланади.
1.2. Шартнома уни тарафларининг вакиллари имзолаган кундан бошлаб кучга киради ва янги шартнома тузилгунча ёки мазкур шартнома бекор қилингунча амал қилади.

1.3. Қуйидагилар мазкур Шартноманинг тарафлари деб ҳисобланади:

-иш берувчи-ушбу жамоа шартномасини имзолаган фермер хўжаликларининг рахбарлари ёки у ваколат берган вакиллари тимсолида, 

-ходимлар-ушбу жамоа шартномасини имзолаган худудий касаба уюшма қўмитаси раиси тимсолида.
1.4. Мазкур шартноманинг амал қилиши иш берувчига ва хўжаликнинг барча ходимларига, шу жумладан ўриндошларга ва шартнома кучга киргандан кейин ишга қабул қилинган шахсларга хам тадбиқ этилади.
1.5.Ўзбекистон Республикаси МКининг 446-451-моддаларига асосан Фермер хўжаликларида касаначи билан тузиладиган меҳнат шартномаси, меҳнат шарномасида шарт қилиб кўрсатилган ишни бажаришда касаначи оила аъзоларининг иштирок этиши, касаначининг иш вакти, касаначининг йиллик меҳнат таътили, меҳнатига хақ тўлаш, касаначи билан тузилган меҳнат шартномасини бекор қилиш каби шартлар ҳисобга олинади. 
1.6. Иш берувчи барча ходимларни, шу жумладан, ишга янги қабул қилинган ходимларни хам жамоа шартномаси билан таништириш мажбуриятини ўз зиммасига олади.

II. Ишлаб чиқариш ва иқтисодий фаолият
2.1. Фермер хўжалиги бошлиғи жорий йилда бажарилиши лозим бўлган ишлар хажми, режалаштирилган фойда миқдори, уни тақсимланиши ва  шартномавий режаларнинг бажарилиши ҳақида хўжалик аъзоларини мунтазам хабардор қилиб боради. Фермер хўжалигининг маҳсулот (давлатга пахта, дон, сабзавот в.х.к.) сотишдан оладиган соф даромади ошганда хўжалик аъзоларининг даромадлари ҳам мутаносиб тарзда оширилиб борилади. Соф даромад олган хўжалик аъзоларига қўшимча мукофот пуллари ва бошқа имтиёзлар тўланади.
2.2. Фермер хўжалигининг жорий йилда олган соф даромади хўжалик аъзолари билан келишилган холда Фермер хўжалиги учун зарур бўлган техникаларни харид қилишга, аъзоларнинг бошқа ижтимоий таъминотини яхшилашга, ҳайрия ишларига сарфланади.
2.3. Фермер хўжалигида юқори унумдорлик, аъло сифатли ва рақобатбардош қишлоқ хўжалик маҳсулотларини кўпайтириш, меҳнат унумдорлигини ошириш ва ишлаб чиқариш самарадорлигига эришиш ҳамда четга маҳсулот сотиш чораларини кўради.

2.4. Фермер хўжаликлари бошлиқларининг мажбуриятлари:
 а) Устувор вазифалар ва иқтисодий ислоҳотлар муваффақиятини таъминлаш мақсадида Фермер хўжалиги ўз фаолиятини юқори меҳнат унумдорлиги ва ҳосилдорликни ошириш, даромад олиш даражасини кўтариш, маҳсулот турини кўпайтириб, сифатини ошириш ҳисобига четга маҳсулот сотиш асосида ишлаб чиқариш самарадорлигига эришиш билан ишловчи ходимларни турмуш шароитини яхшилашга қаратади;
б) Қишлоқ хўжалиги маҳсулотлари етиштиришдан олинадиган даромадни ошириш чораларини кўриш орқали олинган фойдадан ходимларни ижтимоий ҳимоя қилиш тадбирларига сарфланишини таъминлайди;
в) Фермер хўжалиги ходимлар меҳнатини ташкил қилишни қонунлар ва бошқа меъёрий ҳужжатларда назарда тутилган меҳнат шароитларини қонун талаблари даражасида яратиб беради ҳамда меҳнат ва ишлаб чиқариш интизомини таъминлайди. Ходимларнинг, айниқса хотин-қизлар ва ёшларнинг эҳтиёж ва талабларига эътибор билан қарайди, уларнинг турмуш шароитини яхшилаб боришга ўз ҳиссасини қўшади;
г) Фермер хўжалиги бошлиғи ходимдан унинг меҳнат вазифалари доирасига кирмайдиган ва қонунга хилоф ишларни бажаришни ёки ходим ва бошқа шахсларнинг хаёти ҳамда соғлиги учун хавф туғдирувчи, уларнинг шаъни ва қадр-қимматини камситувчи ҳаракатлар қилишини талаб этишга ҳакли эмас;
д) Фермер хўжалиги бошлиғи «Фермер хўжалиги тўғрисида»ги Қонунга асосан иш олиб борилишини ва «Жамоа шартномаси» шартларини бажарилишини таъминлайди;
е) Жамоа шартномасига кирмаган ижтимоий-иқтисодий масалалар бўйича қарорлар қабул қилишдан олдин касаба уюшма қўмитаси раиси билан келишиб олади; 
ж) Касаначилик меҳнатини самарали ташкил этилганда касаначи билан тузилган меҳнат шартномасидаги ишларни бажариш учун зарур ускуналар етказиб бериш ва уларга техник хизмат кўрсатиш тизимини ташкил этиб, ходимларга хавфсизлик техникаси бўйича тушунтиришлар олиб боради;
и) барча бўғин касаба уюшмаси вакилларини Устав вазифаларини бажариш учун иш жойларига монеликсиз қўяди;

к) Фермер хўжаликларида Ўзбекистон Республикаси Президентининг 2019 йил 30 июлдаги “Одам савдосига ва мажбурий меҳнатга қарши курашиш тизимини янада такомиллаштиришга оид қўшимча чора-тадбирлар тўғрисида”ги ПФ-5775-сон Фармони ва Ўзбекистон Республикаси Вазирлар Маҳкамасининг 2018 йил 10 майдаги “Ўзбекистон Республикасида мажбурий меҳнатга барҳам беришга доир қўшимча чора-тадбирлар тўғрисида”ги 349-сонли қарорига тўлиқ риоя этиш мажбуриятларини ўз зиммасига олади.

2.5 Касаба уюшма қўмитаси раисининг мажбуриятлари:

а) касаба уюшмаси қўмитаси Фермер хўжалигини ижтимоий ва иқтисодий ривожлантириш дастурини бажарилишига кўмаклашади. Бу борада ходимлар ташаббусини қўллаб қувватлайди ва ушбу шартнома шартларини амалга оширилишига ва хўжаликдаги ижтимоий кескинликни олдини олишга ҳар томонлама ёрдам беради.

б) Фермер хўжалигининг локал ҳужжатларини ишлаб чиқиш, иш юритиш ва меҳнатини муҳофаза қилиш бўйича ҳуқуқий ва амалий маслаҳатларини беради.

в) касаба уюшма аъзоларининг меҳнат қилиш ҳуқуқини ҳимоя қилади.

г) хўжалик аъзоларини ўзаро аҳил-тотувликда ишлашга, меҳнат интизомини мустаҳкамлашга амалий ёрдам кўрсатади, меҳнат низоларини мумкин қадар тезроқ келишув ва муроса йўли билан ҳал этишга кўмаклашади.

д) қўлланилаётган меҳнатга ҳақ тўлаш тизимлари, иш ҳақи тўланиши, шартнома бўйича қўшимча тўловлар берилишининг тўғрилигини, шунингдек меҳнат муҳофазаси ва ҳавфсизлик техникаси шароитларини яхшилаш бўйича тадбирлар бажарилишини назорат қилади;

е) иш жойларидаги мавжуд камчиликларни ўз вақтида бартараф этилишига эришиш ва иш жойларини меҳнат муҳофазаси, хавфсизлик техникаси ва санитария қоидалари талабларига мувофиқ ҳолатга олиб келиш борасида иш берувчи томонидан тегишли чоралар кўрилишини талаб қилади;

ж) ходимлар ва уларнинг оила аъзоларини дам олиши ва соғлигини тиклаши учун ходимларнинг аризаларига асосан тегишли соғломлаштириш масканларига ҳамда уларнинг фарзандларини болалар ёзги дам олиш оромгоҳларига йўлланмалар билан таъминлайди;
з) Фермер хўжаликларида Ўзбекистон Республикаси Президентининг 2019 йил 30 июлдаги “Одам савдосига ва мажбурий меҳнатга қарши курашиш тизимини янада такомиллаштиришга оид қўшимча чора-тадбирлар тўғрисида”ги ПФ-5775-сон Фармони ва Ўзбекистон Республикаси Вазирлар Маҳкамасининг 2018 йил 10 майдаги “Ўзбекистон Республикасида мажбурий меҳнатга барҳам беришга доир қўшимча чора-тадбирлар тўғрисида”ги 349-сонли қарори тавсияларига амал қилади ва Иш берувчи томонидан тўлиқ риоя этилиши устидан жамоатчилик назоратини олиб боради.

и) _______________________________________ .
III. Меҳнат шартномаси, бандлик кафолатлари
3.1. Фермер хўжалигига ишга қабул қилишга қонун доирасида 16 ёшдан йўл қўйилади.

3.2. Ходим ва Иш берувчи ўртасидаги меҳнат муносабатлари меҳнат тўғрисидаги қонунлар ва бошқа норматив ҳужжатлар қоидаларига биноан ёзма равишда тузилган меҳнат шартномаси билан тартибга солинади. Ишга қабул қилинган шахслар касаба уюшмаси қўмитасида танишув суҳбатидан ўтказилади.
3.3. Муддатли меҳнат шартномалари:

-бажариладиган ишнинг хусусияти, унинг бажарилиш шартлари ёки ходимнинг манфаатларини ҳисобга олган ҳолда, номуайян муддатга мўлжалланган меҳнат шартномаларини тузиш мумкин бўлмаган ҳолларда;
-Фермер хўжалигининг бошлиғи, бош бухгалтери билан хўжаликда бош бухгалтер лавозими бўлмаган тақдирда эса, бош бухгалтер вазифасини бажарувчи ходим билан;
-Қонунда назарда тутилган бошқа ҳолларда тузилиши мумкин.

3.4. Фермер хўжалигида меҳнат шартномасини тузмасдан ва буйруқ чиқармасдан ходимни ишга жалб қилиш қатъий тақиқланади.

3.5. Барча ходимлар билан меҳнат шартномалари тузиш ва уларга меҳнат дафтарчаларини юритилишини таъминлайди.
3.6. Пахта йиғим-терим кампанияси даврида иш берувчи қуйидаги ишларни йўлга қўяди:
-теримчиларни меҳнат бозори институтлари орқали эркин ёллаш механизмини жорий этиш;
-теримчиларга меҳнат хавфсизлиги таъминланишини, муносиб меҳнат шароитлари, санитар- маиший шароитлар яратилишини, терим пуллари ўз вақтида нақд пул билан тўланишини таъминлаш;
- хар бир теримчи билан Фермер ўртасида меҳнат шартномалари тузилишига эришиш, мажбурий меҳнат ва болалар меҳнатидан фойдаланмаслик юзасидан назорат ўрнатиш.
3.7. Иш ўринларини оммавий равишда қисқартирилиши кўзда тутилган тақдирда, Фермер хўжалиги бошлиғи қанча одам бўшатилиши ва уларни ижтимоий ҳимоялаш чоралари тўғрисида касаба уюшма қўмитасини уч ой олдин ёзма равишда хабардор қилади.
3.8.  Агар ходимлар Ўзбекистон Республикаси Меҳнат кодекси 167-моддасининг биринчи ва иккинчи қисмларига мувофиқ ишда қолдиришда афзаллик ҳуқуқига эга бўлмасалар, у ҳолда ходимларни ишда қолдиришда афзаллик бериладиган қуйидаги ҳолатлар инобатга олинади:

а) ногиронлик;

б) пенсия ёшига яқинлашиб қолганлик (аёллар 53 ёш, эркаклар 58 ёш);

в) ишлаётган ёлғиз онанинг қарамоғида 14 ёшга тўлмаган болалар мавжудлиги.
3.9. Ўзбекистон Республикаси Меҳнат кодексида имтиёз берилган ходимларни ишдан бўшатилишига йўл қўйилмайди. (МКнинг 392-моддаси).
3.10. Иш ўрни қисқариши, меҳнат шароити ўзгариши муносабати билан ишдан бўшатилган ходимларга қонунда белгиланган тартибда моддий ёрдам бериш таъминланади.
3.11. Ходим билан Фермер хўжалигининг бошлиғи ташаббуси билан меҳнат шартномасини бекор қилишда касаба уюшма қўмитасининг розилигини олиш шарт. (Меҳнат кодексининг 164-моддасида белгилаб қўйилган ҳолатлар бундан мустасно.) Меҳнат шартномасини иш берувчининг ташаббуси билан бекор қилиш ҳақида касаба уюшмасига киритилган тақдимнома муҳокамасида ушбу ходим шахсан иштирок этиши шарт. (Ходим иштирок этишдан бош тортган ҳоллар бундан мустасно).
3.12. Ишлаб чиқариш заруриятига қараб ходим вақтинча бошқа ишга ўтказилган даврда, унга бажараётган ишига қараб, лекин аввалги ўртача иш ҳақидан кам бўлмаган миқдорда иш ҳақи тўланади. 

3.13. Вақтинча бошқа ишга ўтказишлар муддати ишлаб чиқариш заруриятини келтириб чиқарган омилларни бартараф этиш вақти ёки бекор туриб қолинишининг бутун даври билан белгиланади. Барча ҳолларни жамлаб ҳисоблаганда Фермер хўжалиги бошлиғининг ташаббуси билан ходимни вақтинча бошқа ишга ўтказиш муддатининг чегараси йил давомида 60 кундан ошмаслиги лозим. 
3.14. Фермер хўжалигининг масъул ходимлари зиммасига (Фермер хўжалиги бошлиғи, кадрлар билан ишлаш бўлими, юрист) меҳнат шартномаси бекор қилинган ходимнинг шахсий хужжатлари тўпламини Архив идораларига топшириш мажбурияти юкланади.
IV. Иш вақти ва дам олиш вақти
4.1. Иш берувчи қуйидаги мажбуриятларга амал қилиши шарт:

Ходимлар учун иш ҳафтасининг муддатлари:

4.1.1 Нормал меҳнат шароитидаги ишларда банд бўлган ходимлар учун (МКнинг 182-моддаси) 40 соатдан ортиқ бўлмайди.
4.2.2 Меҳнат шароити ноқулай ишларда банд бўлган ходимлар учун (МКнинг 477-моддаси) 36 соат.
4.2.3 I ва II гуруҳ ногиронлари бўлган ходимлар учун (МКнинг 425-моддаси) 36 соат. 

4.2.4 16 ёшга тўлмаган шахслар учун (МКнинг 415-моддаси) – 24 соат.
4.2.5 16 ёшдан 18 ёшгача бўлган шахслар учун (МКнинг 182-моддаси) -36 соат.
4.2.6 Иш вақтидан ташқари ишлар ходимнинг розилиги билан қўлланиши мумкин. Иш сменасининг муддати ўн икки соатдан иборат бўлганда, шунингдек меҳнат шароити ўта оғир ва ўта зарарли ишларда ишловчи ходимларни иш вақтидан ташқари ишларга жалб қилишга йўл қўйилмайди. (МКнинг 189-моддаси) 

4.2.7 Иш вақтидан ташқари ишнинг муддати ҳар бир ходим учун сурункасига икки кун давомида тўрт соатдан (меҳнат шароити оғир ва зарарли ишларда - бир кунда икки соатдан) ва йилига бир юз йигирма соатдан ортиқ бўлмаслиги лозим (МКнинг 189-моддаси).

4.1 Иш вақтини жамлаб ҳисобга олиш жорий қилинадиган холларда иш вақтининг йиллик балансига риоя этилади. Иш вақтини жамлаб ҳисобга олиш айрим тоифадаги ходимларни иш вақтидан ташқари ишларга жалб этиш хусусида белгиланган чеклашларга (Ўзбекистон Республикаси Меҳнат кодекси 425-моддасининг бешинчи қисми ва 396, 417-моддаларига) риоя қилган ҳолда жорий этилади. Иш вақтини жамлаб ҳисобга олиш тартиби қўлланиладиган ишлар, касблар ва лавозимлар рўйхати ___-иловада келтирилган. 
4.2. Меҳнатга ҳақ тўлашнинг вақтбай шакли қўлланилганда иш вақти жамлаб ҳисобга олиниши режимида банд бўлган ходимларга ҳар ойда тўланадиган иш ҳақи миқдори тенглаштирилиши кафолатланади (ҳисобга олинадиган давр якунлари бўйича тўғрилаб қўйиш шарти билан). Бунда ҳисобга олинадиган давр мобайнида иш соатларининг нормал миқдоридан кўп ишлаганлик учун иш вақтидан ташқари ишлар учун ўрнатилган баҳоларга биноан ҳақ тўланади ёки ходимнинг хоҳишига кўра дам олиш куни берилади. 
4.3.  Ўзбекистон Республикаси Меҳнат кодексининг 207-моддасида назарда тутилган ҳолларда, шунингдек қуйидаги асослардан бири мавжуд бўлганда ходимнинг илтимосига кўра унга тўлиқсиз иш вақти белгилаб қўйилиши шарт:

а) оила аъзоларидан бирининг бетоблиги;

б) ишнинг таълим билан қўшиб олиб борилиши;

в) профилактик даволаниш зарурияти;

г) ________________________.

4.4. Тўлиқсиз иш вақти шароитида ишлаш муддати ходим билан Фермер хўжалигининг рахбари ўртасидаги келишувга биноан белгиланади. Тўлиқсиз иш вақти режимидаги меҳнат учун ишланган вақтга ёки ишлаб чиқарилган маҳсулотга мутаносиб равишда ҳақ тўланади.

4.5. Йиллик меҳнат таътилининг энг кам муддати 15 кундан оз бўлмаслиги шарт. (Меҳнат кодексининг 217-моддаси).
  4.6. Ўзбекистон Республикаси Президентининг ҳар йилги «Расмий саналарни нишонлаш даврида қўшимча ишланмайдиган кунларни белгилаш ва дам олиш кунларини кўчириш тўғрисида»ги Фармонларига биноан қўшимча дам олиш кун(лар)и деб белгиланади. 

4.7. Йиллик узайтирилган асосий таътил:

- 18 ёшга тўлмаган шахсларга - ўттиз календар кун;

-ишлаётган  I ва II гуруҳ ногиронларига ўттиз календар кун ҳисобида берилади.  (МКнинг 218-моддаси)
 4.8. Ходимга тегишли бўлган ўртача иш ҳақини ҳисоблаб чиқариш тартиби барча ҳолларда (кафолатли тўловларни бериш, таътил вақти учун ҳақ тўлаш, вақтинча бошқа ишга ўтказилганда, зарарни қоплашда, мажбурий прогул қилинганда ва бошқа ҳолларда иш ҳақи тўлаш), пенсия тайинлаш учун ўртача иш ҳақини ҳисоблаб чиқаришни истисно этганда, Ўзбекистон Республикаси Ҳукумати томонидан белгиланади.  (Меҳнат кодексининг 257-моддаси). 
4.9. Ходимларга иш ҳақи сақланмаган ҳолда аризасида кўрсатилган муддатда (ўн икки ой мобайнида уч ойдан ортиқ бўлмаган муддатга) таътил берилиши мумкин. 

4.10. Фермер хўжалигида қўшимча таътил олиш ҳуқуқини берувчи ишлар, касблар ва лавозимлар рўйхати ушбу жамоа шартномасига илова қилинади. 

V. Меҳнатга ҳақ тўлаш
5.1. Фермер хўжалиги маъмурияти учун меҳнатга ҳақ тўлашнинг вақтбай, бошқа ходимлари учун  ишбай шакллари қўлланилади.
5.2. Фермер хўжаликлари ходимларига Ўзбекистон Республикаси Вазирлар Маҳкамасининг 2019 йил 16 сентябрдаги 775-сонли “Меҳнатга ҳақ тўлашнинг ягона таъриф сеткасини янада такомиллаштириш тўғрисида”ги Қарори билан белгиланган 
1-разряддан кам бўлмаган ҳолда иш ҳақи тўланади. Энг паст лавозимдаги ходимларнинг тариф сеткасининг 1-разряди (тариф коэффициенти - камида 1,000) бўйича тарификация қилиниши таъминланади.
5.3. Фермер хўжалигидаги ходимлар учун ойлик иш хақини ҳисоблашда қўлланиладиган тариф сеткаси бўйича разрядлари иловада келтирилган жадвалга  асосан ҳисобланади. 

5.4. Ўзбекистон    Республикаси    Вазирлар    Маҳкамасининг    2019    йил 6 сентябрдаги 743-сон қарори билан тасдиқланган “Кўчма ва қатнаш тусидаги ишлар билан боғлиқ устамалар тўлаш тартиби тўғрисида Низом”га биноан ишлаб чиқариш заруриятига кўра (доимий яшаш манзилига кунлик қайтишнинг имконияти бўлмаган ҳолатларда) ходимнинг кўчиб юриши ёки доимий иш жойидан узоқда бўлиши, ходимнинг фермер хўжалигидан анча узоқда жойлашган объектларда бажариладиган ва ишдан ташқари вақтларда фермер хўжалиги манзили (ёки йиғилиб кетиш жойи)дан объектдаги иш жойигача бориб келиш қатновлари билан боғлиқ ишлардаги қўшимча сарф-харажатларини қоплаш мақсадида кўчма ва қатнаш тусидаги ишлар билан боғлиқ устамалар тўланади.

5.5. Фермер хўжалигида хизмат қилаётган ходимларга ҳар ойнинг 15- кунида ойнинг биринчи ярми учун бунак (аванс) ва янги ойнинг 5-кунига қадар янги ойнинг иккинчи ярми учун ойлик иш ҳақи ҳамда қонунда белгиланган бошқа тўловларни (молиявий ҳолатидан қатъий назар) ўз вақтида бериб борилади.
 5.6. Ишларнинг айрим технологик турлари, ишлаб чиқаришлар ва  иқтисодий фаолият турлари бўйича ишчиларнинг тариф ставкаларини оширишнинг тармоқ коэффициентлари бўйича (Ўзбекистон Республикаси  Вазирлар  Махкамасининг  2019 йил 6 сентябрдаги 743-сонли қарори билан тасдиқланганидан кам бўлмаган миқдорларда) тўланади.
5.7. Меҳнат ҳақи, таътил учун ҳақ, ишдан бўшаш ва бошқа ҳолатлар бўйича тўланадиган тўловлар ўрнатилган муддатларга нисбатан Иш берувчининг айби билан  кечиктирилганда Иш берувчи ҳар бир кечиктирилган кун учун ходимга ____ фоиз миқдорида (лекин Ўзбекистон Республикаси Марказий банки қайта молиялаштириш ставкасининг 1/300 қисмидан кам бўлмаган миқдорда) пуллик компенсация тўлайди.
5.8. Республикада меҳнатга ҳақ тўлашнинг энг кам миқдори миқдори ўзгарган тақдирда Фермер хўжалиги бошлиғи ва ходимларининг тариф ставкалари ва лавозим маошлари ўз вақтида қайта кўриб чиқилиши таъминланади.
5.9. Фермер хўжалиги бошлиғи хўжаликнинг молиявий имкониятларидан келиб чиқиб ходимларни моддий рағбатлантиришни, қўшимча ҳақ, овқатланиш ва йўл кира ҳақини тўлашни амалга ошириши мумкин.
5.10. Ўзбекистон Республикаси Бандлик ва меҳнат муносабатлари вазирлиги, Молия вазирлиги ҳамда Ўзбекистон автомобил транспорти агентлигининг 2019 йил 22 январдаги 2-2019/ҚҚ, 9 ва 1/103-сон қарори билан тасдиқланган “Автомобил транспорти ҳайдовчилари меҳнатига ҳақ тўлашнинг умумий шартлари тўғрисидаги Низом” талаблари татбиқ қилинади: 

  Фермер хўжалиги ҳайдовчилари меҳнатига ҳақ тўлаш Ўзбекистон Республикаси Вазирлар Маҳкамасининг 2019 йил 16 сентябрдаги 775-сонли “Меҳнатга ҳақ тўлашнинг ягона таъриф сеткасини янада такомиллаштириш тўғрисида”ги Қарори билан тасдиқланган Меҳнатга ҳақ тўлашнинг ягона тариф сеткасига (бундан буён матнда Меҳнатга ҳақ тўлашнинг ягона тариф сеткаси деб юритилади) асосан амалга оширилади.

Меҳнатга ҳақ тўлаш бўйича ягона тариф сеткасидан фойдаланадиган фермер хўжаликларига уларнинг молиявий имкониятларидан ва хўжалик фаолияти натижаларидан келиб чиққан ҳолда, ходимлар меҳнатига ҳақ тўлашни ташкил этиш учун асос сифатида Ягона тариф сеткасининг оширилган тариф коэффициентлари белгиланиши мумкин.

Меҳнатга ҳақ тўлаш бўйича Меҳнатга ҳақ тўлашнинг ягона тариф сеткасидан фойдаланмайдиган хўжалик ҳисобидаги ташкилотлар ҳайдовчиларининг меҳнатига Меҳнат кодексининг 249-моддасига асосан ушбу фермер хўжалигида қабул қилинган меҳнатга ҳақ тўлаш тизимига мувофиқ амалга оширилади.

 5.11. Кўп тармоқли бўлган Фермер хўжаликларини рағбатлантириш механизмларини ишлаб чиқиш, қўшимча ҳақ, моддий ёрдамлар бериш, хизмат сафари ва кўчиб юриш, ходимнинг ўз меҳнат вазифаларини бажариш билан боғлиқ бўлган қўшимча ҳаражатлар (МКнинг 286-293 моддалари) ва ҳар-хил компенсациялар (овқатланиш, йўл ҳақи) ва тўловлар тўлаш бўйича шартларни Фермер хўжалигининг “Меҳнатга хак тўлаш ва рағбатлантириш” бўйича НИЗОМида аниқ белгилаб қўйишни ўз зиммасига олади. 
5.12. Меҳнатни ташкил этишнинг прогрессив шаклларини қўллаш, иш сифатини кўтариш, касб маҳоратини юксалтириш ишларида ходимларнинг моддий манфаатдорлигини кучайтириш мақсадида Фермер хўжалигининг бошлиғи касаба уюшмаси қўмитаси билан келишган ҳолда бошқа турдаги устамаларни ўрнатиши мумкин (масалан, юқори касб маҳорати учун, кўп йиллик узлуксиз хизматлари учун, меҳнатдаги юқори ютуқлари учун, бажараётган ишининг мураккаблиги учун ёки алоҳида муҳим ишлар учун уларни бажариш вақтига). Устамалар ҳажми ҳар бир ходимнинг бажараётган иш сифатини ошириш учун қўшаётган ҳиссасига қараб белгиланади. Мазкур ходимлар ҳақидаги маълумотлар ошкоралиги таъминланади. Иш сифати сусайган ҳолда барча устамалар бекор қилинади ёки камайтирилади.
5.13. Тунги, кечки, иш вақтидан ташқари, дам олиш ва байрам кунлари ишлаган ходимлар қонунда кўрсатилган имтиёзлар билан таъминланадилар.
5.14. Ходимнинг аризасига биноан ойлик иш ҳақи ва қонунда белгиланган бошқа тўловларнинг 50 фоизини бозор нархларидан келиб чиққан ҳолда натура ҳолда бериш амалга оширилиши мумкин. Иш ҳақи натура шаклида тўланганда ягона ижтимоий тўлов ва солиқлар мутаносиб равишда ўтказилиб борилади.
5.15. Агар хўжаликни йиллик даромади белгиланган миқдорнинг 5 фоиздан юқори бўлганда ходимларни декабрь, январь ва февраль ойларида хўжалик ишлари тўхтаган вақтлари учун уларга меҳнат таътили бериш билан бирга ҳар ой учун меҳнатга ҳақ тўлашнинг энг кам миқдорини ____ баробари миқдорида компенсация тўлаб боради.
5.16. Таътил бошланмасдан сўнгги иш кунида таътил учун иш ҳақи тўланиши таъминланади.  (МКнинг 233-моддаси.)

VI. Меҳнат интизоми

6.1. Ходимлар томонидан меҳнат вазифаларини бажарилиши мавжуд меъёрий ҳужжатлар (меҳнат шартномалари, Фермер хўжалиги Низоми, одоб-ахлоқ қоидалари, “Ички меҳнат тартиби қоидалари”) асосида назорат қилинади.
6.2. Меҳнат интизомини бузган ходимларга Меҳнат кодексининг 312-моддасига биноан қуйидаги интизомий жазо чоралари қўлланилиши мумкин:
- ҳайфсан;

- ўртача иш ҳақининг ўттиз фоизидан ортиқ бўлмаган миқдорда жарима.

Ходимнинг иш ҳақидан жарима ушлаб қолиш Меҳнат кодексининг 269-моддаси талабларига риоя қилинган ҳолда Фермер хўжалиги бошлиғи томонидан амалга оширилади.
6.3. Меҳнат интизомини бир марта бузганлик учун меҳнат шартномасини бекор қилиш мумкин бўлган қўпол бузишларга қуйидагилар киритилади:
-ижро интизомини бузиш;
- ишга узрсиз сабаблар билан чиқмаслик (ишда узрсиз сабаблар билан иш куни мобайнида узлуксиз ёки вақти-вақти билан жами 4 соатдан кўпроқ бўлмаганлик;
- ишга алкогол ичимликлар ва гиёҳвандлик воситаларини истеъмол қилиб келиш, бу ҳолат гувоҳларнинг кўрсатмалари ёки тиббий хулоса билан тасдиқланган бўлса;

- иш жойида Фермер хўжалигининг мол-мулкини ўғирлашни содир этиш, бу ҳолат гувоҳлар кўрсатмалари билан тасдиқланса;   

- Фермер хўжалиги ходимларининг, шу жумладан, тартиббузарнинг ҳам ҳаёти ёки соғлигига хавф туғдирадиган тарзда хавфсизлик техникасини, ишлаб чиқариш технологиясини қўпол равишда бузиш;
-ходим томонидан меҳнат мажбуриятлари бузилиб, Ўзбекистон Республикасида белгиланган меҳнатга қат тўлашнинг энг кам миқдорини ____ баравар ҳажмида моддий зарар етказилиши.
6.4.Ходимлар ишдаги муваффақиятлари учун қуйидагича моддий ва маънавий рағбатлантирилади:

- фахрий ёрлиқ;

- ойлик иш ҳақи миқдорида пул мукофоти;

- қимматбаҳо совға;

- саёҳатларга юбориш;

- 50, 60 ёшга етганда сарпо кийдириш. 

6.5.Фермер хўжалиги ўз имкониятларига қараб ходимларни умумхалқ байрамларида, юбилей саналарида, пенсия ёшига етганда рағбатлантиришни ўз зиммасига олади. 

VII. Меҳнат шартномаси тарафларининг моддий жавобгарлиги

7.1. Ғазначи, омбор мудири, механизатор ва ҳайдовчилар билан тўла моддий жавобгарлик тўғрисида шартнома тузилади: 

7.2. Фермер хўжалиги бошлиғи ходим томонидан мол-мулкка етказилган зарарни, зарар етказилган  чоғдаги аниқ ҳолатларни ҳисобга олиб, айбдор ходимдан ундиришдан қисман ёки  тўлиқ воз кечишга ҳақли. Бундай ҳолда етказилган зарар Фермер хўжалиги фойдаси ҳисобидан қопланади.

VIII. Меҳнатни муҳофаза қилиш
Иш берувчи қуйидаги мажбуриятларни қабул қилади
8.1. Фермер хўжалиги бошлиғи ходимларга хавфсизлик ва гигиена талабларига жавоб берадиган меҳнат шароитларини яратиб беради.
8.2. Меҳнат хавфсизлиги стандартларига қатъий ва аниқ амал қилиш устидан назоратни олиб бориш фермер хўжалигининг меҳнат муҳофазаси хизмати (мутахассиси) зиммасига юклатилади.

Ўзбекистон Республикасининг “Меҳнатни муҳофаза қилиш тўғрисида”ги Қонуни (янги таҳрири) 12-моддаси талабларига асосан, ходимларининг сони эллик киши ва ундан ортиқ бўлган ҳар бир ташкилотда меҳнатни муҳофаза қилиш талабларига риоя этилишини таъминлаш, уларнинг бажарилиши устидан назоратни амалга ошириш мақсадида меҳнатни муҳофаза қилиш хизмати ташкил этилади ёки меҳнатни муҳофаза қилиш бўйича тегишли тайёргарликка эга бўлган мутахассис лавозими жорий этилади. Элликта ва ундан ортиқ транспорт воситаси мавжуд бўлган ташкилотда йўл ҳаракати хавфсизлиги хизмати ҳам ташкил этилади ёки йўл ҳаракати хавфсизлиги бўйича мутахассис лавозими жорий этилади. 

8.3. Меҳнатни муҳофаза қилиш хизматининг вазифалари меҳнатни муҳофаза қилиш соҳасидаги хизматлар бозорининг профессионал иштирокчилари томонидан шартнома асосида амалга оширилиши мумкин. 

8.4. Фермер хўжалиги бошлиғи ҳар бир ходимни меҳнат муҳофазаси бўйича кириш ва иш жойидаги йўриқномадан ўтказади.  

8.5. Ноқулай ва зарарли меҳнат шароитларида ишловчи ходимларни махсус кийим ва шахсий ҳимоя воситалари билан бепул таъминлайди. Уларга бепул озиқ-овқат маҳсулотларини беришни ташкил қилади.

8.6. Иш жойларидаги меҳнат шароитлари, меҳнат муҳофазаси ва хавфсизлик техникаси аҳволини яхшилаш бўйича тадбирлар ўтказиш учун ҳар чоракда Ўзбекистон Республикаси ҳудудида белгиланган меҳнатга ҳақ тўлашнинг энг кам миқдорини ____ баробари миқдорида маблағ ажратишни йўлга қўяди.
8.7. Ифлосланиш билан боғлиқ бўлган ишларда ишловчи ходимларнинг ҳар бирига ҳар ойда 400 граммдан гигиеник совун берилади.
8.8. Ходимларга ювиниш хонаси ва бошқа санитар-маиший мосламаларидан фойдаланишлари учун шароит яратади.
8.9. Дала шийпонида биринчи тиббий ёрдам бериш мақсадида дори-дармонлар бўлишини таъминлайди.

8.10.Ўзбекистон Республикаси Меҳнат Кодексининг 360-моддаси ва Соғлиқни сақлаш вазирининг 2012 йил 10 июлдаги 200-сонли буйруғи билан тасдиқланган “Ходимларни тиббий кўрикдан ўтказиш тартиби тўғрисида”ги Низом талабларига риоя қилган ҳолда ходимларни ишга қабул қилишда  кейинчалик эса даврий (муддатида) тиббий кўрикдан ўтказилиб турилиши лозим бўлган касб ва иш турлари рўйхати тузади ва тасдиқлайди, соғлиқни сақлаш муассасаси билан шартнома тузади ҳамда ходимларни тиббий кўрикдан ўтказади. Уларни чиқимдор қилмаган ҳолда ташкил қилади.
8.11. Ўзбекистон Республикасининг “Меҳнатни муҳофаза қилиш тўғрисида”ги Қонуни 31-моддаси ва Адлия вазирлиги томонидан 1995 йил 12 декабрда 196-сон билан рўйхатга олинган “Меҳнат муҳофазаси бўйича вакили тўғрисида”ги Низом талабларига мувофиқ:

хўжаликларда меҳнатни муҳофаза қилишга доир қонунлар ва бошқа меъёрий ҳужжатларга риоя этилиши юзасидан жамоатчилик назоратини олиб бориш мақсадида, меҳнат муҳофазаси соҳасида малакали ходимлардан меҳнатни муҳофаза қилиш бўйича вакиллар сайланишини таъминлайди;
 -вакилларни ўқитиш ва билимларини синовдан ўтказиш ҳамда уларни ишларни олиб боришлари учун керакли шароитлар яратиб беради. Иш берувчи ходимлар учун муносиб меҳнат шароитларини яратиб беришга мажбур, ишларни тўғри ташкил этишлари учун меҳнатни муҳофаза қилиш вакилларини меҳнатни муҳофаза қилиш тўғрисидаги қоидалар, йўриқномалар ва бошқа зарур бўлган меъёрий ҳужжатлар билан таъминлайди;
  -меҳнатни муҳофаза қилиш бўйича вакил ходимларнинг қонуний ҳуқуқларини манфаатларини ҳимоя қилиш бўйича жамоатчилик назоратини олиб боради ва ходимларга маслаҳатлар беради ва иш олиб боришда хавфсизлик талабларига риоя қилиниши бўйича ходимларни огоҳлантириб боради. Яхши кўрсаткичга эга бўлган ва фаол иш олиб борган меҳнат муҳофазаси бўйича вакилларни, иш берувчи ҳисобидан, яъни Фермер хўжалигида меҳнатни муҳофаза қилиш учун ажратилган маблағдан рағбатлантиради.

8.12. Ўзбекистон Республикаси Вазирлар Маҳкамасининг 2009 йил 24-июндаги 177-сонли қарори билан тасдиқланган ”Иш берувчининг фуқаролик жавобгарлигини мажбурий суғурта қилиш қоидалари” талабларига мувофиқ ҳолда ходимларни ишлаб чиқаришдаги бахтсиз ҳодисалар ва касб касалликларидан суғурта қилади.

8.13. Қишлоқ хўжалиги соҳасида:

- иссиқхоналар ичидаги меҳнат билан боғлиқ вазифада;

- қишлоқ хўжалиги маҳсулотларини қўл усулида суғоришда; 

- қишлоқ хўжалиги маҳсулотларини қўл билан териш (пахта ва ҳ.к) кўтариш;  

- техник маҳсулотларни элакдан ўтказишда; 

- ишлаб чиқариш хоналарини йиғиштиришда;  

- омборчи вазифасида;

- пестицидларни сақлаш ва тарқатиш бўйича база, омборхона ишида 18 ёшга тўлмаган шахсларни ишлатиш тақиқланади.

8.14. Ўзбекистон Агросаноат мажмуи ходимлари касаба уюшмаси Республика кенгаши Раёсатининг 2015 йил 29 июлдаги “Ўзбекистон касаба уюшмалари Федерацияси тизимида ишлаб чиқаришдаги бахтсиз ҳодисалар ҳақида хабардор этиш ва махсус текшириш комиссияси ишида касаба уюшмаси вакиллигини белгилаш тўғрисида”ги 19-26 сонли қарори билан тасдиқланган тартибларга мувофиқ:

- ишлаб чиқаришда содир бўлган бахтсиз ҳодисаларда касаба уюшмалар фаоллари иштирокини таъминлайди; 

- бахтсиз ҳодисаларни махсус текшириш бўйича материаллар ва Н-1 далолатномаларни сифатли расмийлаштиради, бахтсиз ҳодисаларни рўйхатга олиш дафтарларини тўғри юритади;

- схемага мувофиқ содир бўлган бахтсиз ҳодисалар тўғрисидаги хабарни ўз вақтида юқори касаба уюшма ташкилотига хабар беради.  
8.15. Ўзбекистон Республикаси Вазирлар Маҳкамасининг 2005 йил 11 феврал 60-сонли қарорига мувофиқ ишлаб чиқариш билан боғлиқ бахтсиз ҳодисага учраган, оғир тан жароҳат олган ходимга бир йиллик ўртача иш ҳақи миқдорида зарар товони тўланади. 


Ишлаб чиқариш билан боғлиқ ҳолда бахтсиз ҳодиса ўлим билан тугаганда боқувчисини йўқотган ходимнинг оила аъзоларига унинг 6 (олти) йиллик ўртача ойлик иш ҳақи миқдорида бир йўла товони пули тўлайди ва оила аъзоларига боқувчисини йўқотганлиги учун белгиланган миқдорда ойма-ой зарар тўловларини тўлаб боради.


Ходим иш жараёнида ҳалок бўлса ёки жароҳатланса Фермер хўжалиги томонидан жабрланувчига ёки марҳумнинг оила аъзоларига қонунларда белгиланган тартибда товон пули ва нафақаларни тўлайди.

 IХ. Ижтимоий имтиёз ва кафолатлар
Иш берувчи томонидан қуйидаги мажбуриятлар қабул қилинади:

9.1. Ходимга нисбатан давлат ижтимоий суғуртаси қўлланилади.

9.2. Фермер хўжалигида ишловчи кам таъминланган, кўп болали оилаларга моддий ёрдам кўрсатилади.

9.3. Иш берувчи қуйидаги миқдорларда вақтинча меҳнатга лаёқатсизлик нафақасини тўлаб бориш мажбуриятини ўз зиммасига олади:

9.3.1 Иккинчи жаҳон уруши қатнашчиларига, байналминалчи жангчиларга ва уларга тенглаштирилган шахсларга, қарамоғида  16 ёшга тўлмаган уч ва ундан ортиқ фарзанди бор ходимларга, Чернобил АЭС даги ҳалокат оқибатларини бартараф этишда иштирок этган ходимларга, Чернобил АЭСдаги ҳалокат натижасида радиоактив ифлосланган  зонадан  эвакуация  қилинган ва кўчириб келинган  ходимларга  (агар уларда қон ярати органлари  ўткир лейкозлар),  қалқонсимон без, (аденомалар, рак) касалликлари ҳамда ракни  келтириб  чиқарувчи  ўсимталар  мавжуд бўлса), ядровий полигонлар ва бошқа радиация ядровий объектларда ҳарбий хизматни ўтаган пенсия ёшидаги ногирон ходимларга, шунингдек меҳнатда майиб бўлиши ёки касб касаллиги натижасида вақтинча меҳнатга лаёқатсиз ходимларга иш ҳақининг тўлиқ миқдорида;

9.3.2. Ижтимоий аҳамиятга молик касалликлар бўйича рўйхатда турувчи ходимларга уларнинг давлат ижтимоий суғуртаси бадалларини тўлаган даври (умумий иш стажи) га қараб иш ҳақининг 60 фоизидан 100 фоизигача;

9.3.3. Бошқа холларда, ходимнинг умумий иш стажига қараб –иш ҳақининг 60 фоизидан 80 фоизигача.

9.4. Фермер хўжалиги “Фуқароларнинг жамғариб бориладиган пенсия таъминоти тўғрисида”ги Ўзбекистон Республикаси Қонунининг 10-моддасига биноан ходимларнинг шахсий жамғариб бориладиган пенсия ҳисоб-варақларига иш ҳақининг 1 фоизи миқдорида қўшимча маблағ ўтказиш мажбуриятини ўз зиммасига олади.

9.5. Ходимларнинг фарзандларини оромгоҳларда соғломлаштиришни йўлга қўяди.
9.6. Фермер хўжалигида ишловчиларни яшаш ҳудудида газ, ичимлик суви, электр энергия билан таъминлаш ва ободонлаштириш дастурини амалга ошириб боришда амалий ёрдам кўрсатади.

9.7. Ходимларни ҳар куни бир маҳал, агротехника тадбирлари кўпайган вақтларда икки маҳал бепул иссиқ овқат билан таъминлайди.

9.8. Кам таъминланган, ночор оилаларга озиқ-овқат ва сабзавот маҳсулотларини, чорваси учун эса ем-хашакни имтиёзли нархларда етказиб бериш чораларини кўради.

9.9. Ходимларнинг оилавий маросимларини ўтказишда моддий ёрдам кўрсатади. 

9.10. Ходимларнинг тўй ва маросимларини ўтказиш учун ўртача иш хақи сақланган холда _____ кун вақт беради.

9.11. Ходимларга хўжаликда етиштирилган маҳсулотлардан (белгиланган миқдорда) бепул берилади.

9.12. Ходим оиласида таъзия бўлганда дафн маросимини ўтказиш учун автомашина ажратади ва меҳнатга ҳақ тўлашнинг энг кам миқдорини _____ баробари миқдорида моддий ёрдам кўрсатади ва _____ кунгача иш ҳақи сақланган ҳолда қисқа таътил берилади.

9.13. Табиий офат ва шунга ўхшаш фавқулотда ҳодисалар туфайли ишсиз, маошсиз қолганда ходимларга бир йўла моддий ёрдам кўрсатилади.

X. Маданий-оммавий, жисмоний тарбия ва соғломлаштириш ишлари
10.1. Фермер хўжалигининг бошлиғи касаба уюшмаси қўмитаси билан биргаликда хўжаликда маданий – оммавий,  жисмоний тарбия ва соғломлаштириш ишларини ривожлантиради, меҳнаткашларни дам олишига ва уларнинг фарзандларини тумандаги болалар оромгоҳида соғломлаштириш учун зарур шароитларни яратади. Олинган йўлланмаларга олдиндан маблағлар ўтказиш йўли билан амалга ошириш чораларини кўради.

10.2. Хўжаликда байрам тадбирлари, спорт мусобақалари ўтказилиб борилишини, ғолибларни ҳамда меҳнат илғорларини рағбатлантириш чораларини таъминлайди, бунинг учун хўжалик имкониятларидан келиб чиққан ҳолда пул маблағи ажратади.

10.3. “Маънавият ва маърифат” хонасини ташкил этиб, уни Ўзбекистон касаба уюшмалари Федерацияси ва Республика маънавият тарғибот маркази тавсиялари асосида жиҳозлаб, Ўзбекистон Республикаси Президенти асарлари, Мустақиллик йилларида чоп этилган замонавий адабиётлар ҳамда плакатлар, стенд ва техник воситалар билан таъминлайди.

10.4. Давлат дастурларини бажариш борасида меҳнаткашлар ёшлар ўртасида таниқли фан, адабиёт ва санъат арбоблари, адабиётшунослар, ишлаб чиқариш илғорларини жалб этган ҳолда, ҳар хил мавзудаги ва қизиқарли учрашувлар, “Маънавият соатлари”ни ва “Ишонч”, “Ишонч-доверие” газеталарига обуна бўлишни ташкил этади.

10.5. Ходимлар ва уларнинг оила аъзолари ўртасида бадиий ҳаваскорларнинг янада ривожланишига ҳар тарафлама ёрдам кўрсатади, уларнинг бўш вақтларини сермазмун ўтказади. Республиканинг тарихий ёдгорликлар мавжуд бўлган қадимий шаҳарларига саёҳатларни уюштиради.

ХI. Аёллар меҳнатини тартибга солиш. Аёллар  ва оилавий вазифаларни  бажариш билан машғул  шахсларга бериладиган қўшимча имтиёзлар ва кафолатлар

11.1. «Тарафлар» аёлларнинг меҳнат ҳуқуқлари ва ижтимоий кафолатларини таъминлаш борасида Халқаро меҳнат ташкилотининг қуйидаги Конвенцияларига оғишмай риоя этадилар:

-“Халқаро меҳнат ташкилотининг 1930 йилдаги Мажбурий меҳнат тўғрисидаги 29-сонли Конвенцияга Баённома”;

-“Тенг аҳамиятли меҳнат учун эркаклар ва хотин-қизларга тенг ҳақ тўлаш тўғрисида”ги 100-сонли Конвенция;

-“Оналикни муҳофаза қилиш тўғрисида” 103-сонли Конвенция;

- “Мажбурий меҳнатни тугатиш тўғрисида”ги  105-сонли Конвенция;

-“Меҳнат ва иш турлари соҳасида камситишлар тўғрисида”ги 111-сонли Конвенция.

11.2.«Тарафлар» Ўзбекистон Республикаси Меҳнат Кодексида кўзда тутилган аёлларга бериладиган барча кафолатларга риоя этилишини ҳамда имтиёзлар берилишини таъминлаш мажбуриятини ўз зиммаларига оладилар.
11.3. Тарафлар Ўзбекистон Республикасининг “Хотин-қизлар ва эркаклар учун тенг ҳуқуқ ҳамда имкониятлар кафолатлари тўғрисида”ги Қонунида кўзда тутилган қуйидаги кафолатларга риоя этилишини ҳамда имтиёзлар берилишини таъминлаш мажбуриятини ўз зиммаларига оладилар:
11.3.1. хотин-қизлар ва эркаклар учун тенг ҳуқуқ ҳамда имкониятларни таъминлаш мажбуриятларини фермер хўжаликларининг ваколатли шахси зиммасига юклатиш;

11.3.2. ишга қабул қилиш ва хизмат бўйича кўтаришда хотин-қизлар ва эркаклар учун тенг ҳуқуқ ҳамда имкониятларни яратиш;

11.3.3. хотин-қизлар ва эркаклар меҳнатига ҳақ тўлашда нотенгликни бартараф этиш.
11.4. Ишловчи аёлларга туғишгача ва туғишдан кейинги ҳақ тўланадиган таътиллар кунини хўжалик, ҳисобидан узайтирилади.

11.5. Кўп болали (тўрт ва ундан ортиқ боласи бор) аёлларга ойлик маоши сақланган ҳолда иш ҳафтасини 1 соатга қисқартирилади.
           11.6. Ўзбекистон Республикаси Меҳнат кодексининг 407- моддасига асосан икки ёшга тўлмаган боласи бор аёлларга, дам олиш ва овқатланиш учун бериладиган танаффусдан ташқари, болани овқатлантириш учун қўшимча танаффуслар ҳам берилади. Бу танаффуслар камида ҳар уч соатда бир марта ҳар бири ўттиз минутдан кам бўлмаган муддат билан берилади. Икки ёшга тўлмаган икки ва ундан ортиқ боласи бўлган тақдирда, танаффуснинг муддати камида бир соат қилиб белгиланади.

Болани овқатлантириш учун бериладиган танаффуслар иш вақтига киритилади ва ўртача ойлик иш ҳақи ҳисоби бўйича ҳақ тўланади.

Боласи бор аёлнинг хоҳишига кўра, болани овқатлантириш учун бериладиган танаффуслар дам олиш ва овқатланиш учун белгиланган танаффусга қўшиб берилиши ёки умумлаштирилиб, иш кунининг (иш сменасининг) бошига ёки охирига кўчирилиб, иш куни (иш сменаси) шунга яраша қисқартирилиши мумкин.

11.7. Тиббий хулосага мувофиқ ҳомиладор аёлларга оғирроқ ишлар ёки ноқулай ишлаб чиқариш омиллари таъсиридан холи бўлган иш ўринларини ажратилиши жамоа шартномаларида белгиланади.

XII. Ёшлар учун қўшимча имтиёз ва кафолатлар

12.1. Фермер хўжалигини ишида ва ривожланишида ёш мутахассислар иштироки самарасини янада ошириш ҳамда ёшларни ижтимоий ҳимоя ечимини топиш мақсадида томонлар Халқаро меҳнат ташкилотининг “Ишга қабул қилиш учун энг кичик ёш тўғрисида”ги 138-сонли  ва “Болалар меҳнатининг оғир шаклларини тақиқлаш ва йўқ қилишга доир шошилинч чоралар тўғрисида”ги 182-сонли Конвенцияларига биноан ишга қабул қилиш учун кичик  ёшга риоя этиш ҳамда болалар меҳнатининг оғир шаклларини тақиқлаш юзасидан аниқ мақсадга йўналтирилган ишлар олиб боришга келишиб олдилар.
12. 2.  Фермер хўжалиги бошлиғининг мажбуриятлари;

а) ўн саккиз ёшга тўлмаган шахсларга, шунингдек касб-ҳунар таълими муассасаларини битирувчиларига меҳнатни муҳофаза қилиш, иш вақти, таътиллар ва бошқа меҳнат шартлари соҳасида қўшимча имтиёзлар бериш, уларни Фермер хўжалиги орқали санаторий-профилакторийсида соғломлаштириш;

б) Фермер хўжалиги учун керакли бўлган кадрларни тайёрлаб бориш мақсадида олий ўқув юртлари талабалари контракт пулларининг бир қисмини тўлаб бериш; 

в) ўқувчи ва талабаларнинг ишлаб чиқариш амалиётига раҳбарлик қилишга юқори малакали ишчилар, раҳбарлар, мутахассисларни жалб қилиш;

г) амалиёт ўташ учун келган олий ўқув юртлари талабаларига ва касб-хунар таълими муассасалари ўқувчиларига Фермер хўжалиги ҳисобидан моддий ёрдам кўрсатишни ташкил этиш; 

д) ёш оила аъзолари бўлган ходимларга мамлакатимизда ишлаб чиқарилган узоқ муддат фойдаланиладиган товарлар харид қилиш ва уй-жой қурилиши, шунингдек сафарбарлик чақируви захирасида хизмат ўташга ҳақ тўлаш учун ёш ходимларга фоизсиз ссудалар бериш.

12.3. Касаба уюшмаси қўмитасининг мажбуриятлари;

а) ёш ходимларнинг ижтимоий ҳуқуқлари ва кафолатларини ҳимоя қилиш ишларини янада мукаммаллаштириш учун мавжуд ҳуқуқий норматив базадан фойдаланиш;

б) ёш йигит – қизларни касаба уюшмалари фаолиятига жалб этиш ишларини олиб бориш, жамоат ишида фаоллик кўрсатганларини мунтазам равишда тақдирлаш;

в) ўқувчи ва талабаларнинг ишлаб чиқариш амалиётига раҳбарлик қилишга юқори малакали ишчилар, раҳбарлар, мутахассисларни жалб қилишга кўмаклашиш;

г) Фермер хўжалигида амалиёт ўташга бириктирилган касб-ҳунар таълими муассасалари битирувчиларига касаба уюшмаси маблағидан меҳнатга ҳақ тўлашнинг энг кам миқдорини ____ фоизи миқдорида бир марталик моддий ёрдам кўрсатиш;

д) Ўзбекистон Республикаси Меҳнат кодексининг 129-моддасига асосан ўрта-махсус, касб-ҳунар ҳамда олий таълим муассасалари битирувчиларининг таълим муассасасини тамомлаган кундан эътиборан уч йил ичида биринчи бор ишга кираётган битирувчилари ишга қабул қилинганда дастлабки синов муддати белгиланмаслиги ҳамда 383-моддасига асосан уч йил ичида биринчи бор ишга  кирган битирувчилар билан меҳнат шартномаси у тузилган кундан эътиборан уч йиллик муддат ўтгунга қадар иш берувчининг ташаббусига кўра бекор қилинганда меҳнат органларига хабар берилиши устидан жамоатчилик назоратини олиб боради.

XIII. Меҳнат низолари
13.1. Келишувчи томонлар, ижтимоий шериклик принципларини тан олган ҳолда, жамоа шартномасининг бажарилишида юзага келган ҳар қандай низоларнинг олдини олиш чораларини кўришни ўз зиммасига оладилар. Баҳслашувлар ўзаро ишонч ва ҳурмат билан, Ўзбекистон Республикаси қонун ҳужжатлари асосида ҳал этилади.

13.2. Якка тартибдаги меҳнат низолари ва зиддиятлар Фермер хўжалиги ва Касаба уюшмаси қўмитаси томонидан бўлган_____ нафар аъзодан тенглик асосида ташкил топган (ҳар тарафдан _____ нафардан) ва мазкур Шартноманинг амал қилиш муддатига тузиладиган Меҳнат низолари комиссияси томонидан кўриб чиқилади.

13.3. Меҳнат низолари комиссияси ўз фаолиятини қонун ҳужжатлари ва Ўзбекистон касаба уюшмалари Федерацияси Кенгаши, Ўзбекистон Республикаси Савдо-саноат палатаси томонидан тасдиқланган (12.01.2015 й., 20-66 с, 15.01.2015 й., 01-СП), Меҳнат ва аҳолини ижтимоий муҳофаза қилиш вазирлиги билан келишилган тавсияларга асосан ишлаб чиқилган Низомга мувофиқ олиб боради (33-илова).

13.4. Жамоаларга доир меҳнат низолари Ўзбекистон Республикаси қонун ҳужжатларида белгиланган тартибда ҳал этилади.
XIV. Ижтимоий  шериклик. Касаба уюшма қўмитаси ва сайлаб қуйиладиган касаба уюшма фаоллари фаолиятининг кафолатини таъминлаш
14.1.Фермер хўжалиги бошлиғи хўжаликнинг ташкилий - ҳуқуқий ихтисослашувидан қатъий назар касаба уюшма ташкилотларини ҳуқуқи ва кафолатларини ҳамда касаба уюшмаси аъзолари ҳисобланган хўжалик аъзоларини ижтимоий-иқтисодий муҳофазасини таъминлаш мақсадида агросаноат мажмуи ходимлари касаба уюшмасининг ҳисобига ходимларнинг аъзолик бадаллари ҳисобидан Фермер хўжалигида ишловчи ходимлар (пахта, сабзавот-ғалла, боғ (в.х.к.) йўналишдаги Фермер хўжаликларида ҳар гектар майдон учун штат бирлигида ходимларга Ўзбекистон Республикаси Вазирлар Маҳкамасининг 2009 йил 21-июлдаги №206-сонли “Меҳнатга ҳақ тўлашнинг ягона таъриф Сеткаси”да белгиланган 1-разряддан кам бўлмаган холда) иш ҳақини бир фоизи миқдорида аъзолик бадалларини ўтказиб боради.

14.2. Фермер хўжалигининг юридик мақоми ёки банк реквизитлари ёхуд хизмат кўрсатувчи банки ўзгарган тақдирда, бу хақида уч кун муддат ичида туман касаба уюшма Кенгашга маълум қилишлари шарт.

14.3. Ушбу жамоа шартномасининг нусхалари касаба уюшмаси туман кенгаши ва Фермер хўжалигида сақланади.

14.4. Ушбу жамоа шартномасининг Фермер хўжалигида сифатли сақланиши (йўқотилмаслиги, йиртилмаслиги, алоҳида иш жилдида сақланиши) га Фермер хўжалигининг бошлиғи шахсан жавобгар ҳисобланади.

XV. Жамоа  шартномаси бажарилишини  назорат қилиш

15.1. Тарафлар тенглик асосида, мазкур  Шартнома бажарилишини текшириб борувчи  комиссияни тузишни ўз зиммаларига оладилар.

15.2. Тарафлар йилда бир маротаба мазкур Шартнома бажарилиши  юзасидан текширув натижалари бўйича меҳнат жамоасининг умумий йиғилиши (конференцияси)да муҳокама қилишни ўз зиммаларига оладилар.

15.3. Ҳудудий бирлашган касаба уюшмаси қўмитаси жамоа шартномаси лойиҳасини маъқуллаш юзасидан чақириладиган меҳнат жамоаларининг конференциясидан олдин унинг лойиҳасини жамоатчилик экспертизасидан ўтказиш учун юқори турувчи касаба уюшмаси органига ёки адвокатлик фирмасига тақдим этади.

15.4. Фермер хўжаликларида ижтимоий-меҳнат муносабатларини тартибга солиш, жамоа музокаралари ўтказиш, жамоа шартномаси лойиҳасини тайёрлаш, унинг ижроси устидан назоратни ташкил этиш, шунингдек, бошқа локал норматив ҳужжатларнинг бажарилиши устидан назорат ўрнатиш мақсадида тенг ҳуқуқлилик асосида ижтимоий-меҳнат масалалари бўйича икки томонлама комиссия фаолияти йўлга қўйилади. 

XVI. Жамоа  шартномаси мажбуриятларининг  бузилиши  ёки  уларни   бажармаслик  учун  жавобгарлик

16.1. Иш берувчи касаба уюшма қўмитаси раисини хўжалик ходимларининг ягона ваколатли вакили сифатида тан олади.
16.2. Тарафлардан бирининг мазкур Шартномада белгиланган шартлар  бажарилмаганлиги ёки тўлиқ бажарилмаганлиги ҳақида берган тақдимномалари бошқа тараф томонидан бир ҳафта муддатда кўриб чиқилади.

16.3. Жамоа шартномаси мажбуриятларининг бузилишида ёки  бажарилмас-лигида айбдор мансабдор шахслар Ўзбекистон Республикаси қонун  ҳужжатларда белгиланган тартибда жавобгарликка тортиладилар. 

АСМ ходимлари касаба уюшмаси ____________ туман  Кенгаши номидан

“_______________________” худудий бирлашган касаба уюшма қўмитаси раиси:

М.У.



                                                                                           ____________________            _________

         (Ф.И.Ш.)                                                               (имзо)

Фермер хўжаликлари бошлиқлари:

1.______________________ ______________________
______________

  (Фермер хўжалиги номи)    (рахбарнинг И.Ф.О)                             (имзо)

2.______________________ ______________________
______________

  (Фермер хўжалиги номи)    (рахбарнинг И.Ф.О)                             (имзо)

3.______________________ ______________________
______________

  (Фермер хўжалиги номи)    (рахбарнинг И.Ф.О)                             (имзо)

4.______________________ ______________________
______________

  (Фермер хўжалиги номи)    (рахбарнинг И.Ф.О)                             (имзо)

5.______________________ ______________________
______________

  (Фермер хўжалиги номи)    (рахбарнинг И.Ф.О)                             (имзо)

6.______________________ ______________________
______________

  (Фермер хўжалиги номи)    (рахбарнинг И.Ф.О)                             (имзо)

7.______________________ ______________________
______________

  (Фермер хўжалиги номи)    (рахбарнинг И.Ф.О)                             (имзо)

8.______________________ ______________________
______________

  (Фермер хўжалиги номи)    (рахбарнинг И.Ф.О)                             (имзо)

9.______________________ ______________________
______________

  (Фермер хўжалиги номи)    (рахбарнинг И.Ф.О)                             (имзо)

10.______________________ ______________________
______________

  (Фермер хўжалиги номи)    (рахбарнинг И.Ф.О)                             (имзо)

11.______________________ ______________________
______________

  (Фермер хўжалиги номи)    (рахбарнинг И.Ф.О)                             (имзо)

